
Kutiko saat-saat nan mancamehkan,

hampia kan kalah parang rajo,

Burak urang bagai guruah,

raso kan sampai ka ateh langik,

lah tibo sajo surang pahlawan,

inyo datang maracak kudo,

kudo sambarani capek larinyo,

tak ubahnyo sarupo kilek,

mamag ang sabilah padang ditangannyo,

dihalaunyo musuah kucar kacir,

padangnyo malayang bak baliang-baliang,

sia kanai sia rabah,

surang tak talok malawannyo,

habih balarian musuah nan datang.



Alah sampai hari kaanam,

tiok kan kalah rajo nantun,

alah datang pahlawan gagah,

padangnyo sarupo baliang-baliang,

kancang nan bukan alang-alang,

surang tidak ado nan barani,

musuah balarian puntang pantiang.



Alah sampai tigo hari,

satiok lamah pasukan rajo,

lah datang pahlawan ateh kudo,

antah dari mano datangnyo,

ntah tajun dari langik,

entah mambasuik dari bumi,

surang tidak nan tahu.

Alah sampai kaba barito nantun,

